REZIME RADA

Tema ovog rada je ''Integracija podataka u ekspertnom sistemu ocjene karakteristika uglja  banovićkog ugljenog basena''.Glavni cilj primjene ekspertnih sistema u istraživanju je omogućavanje brzog donošenja odluka i odgovora za inženjere i tehničare. Nikad nije dovoljno stučnjaka – pogotovo što se oni ne nalaze na pravom mjestu u pravo vrijeme. Danas postoje mnogi mali ekspertni sistemi koji sadrže u sebi  jedan dio od ogromnog postojećeg znanja za specifični problem, i oni su dokaz da mogu zamjeniti stručnjake i da je taj cilj ostvarljiv u praksi. Aplikacije zasnovane na bazi znanja predstavljaju jedan vid vještačke inteligencije i pojačavaju produktivnost u geologiji i rudarstvu.

Ekspertski sistemi su kompatibilni dio geologije, koji omogućavaju integrisanje podataka i potpuniju obradu ležišta mineralnih sirovina. 
Potrebu za uvođenjem i korištenjem ekspertskih sistema u geološkim istraživanjima i rudarskoj ekonomiji potkrjepljuje činjenica da je Banovićki basen najbolje istraženi ugljeni basen Bosne i Hercegovine, u kome je urađeno oko dvije hiljade istražnih bušotina, koje nisu adekvatno proučene i smještene u odgovarajuću bazu podataka. Prema tome, one nisu dostupne korištenju, što se nadomješta novim, vrlo skupim bušotinama, što dovodi do ponovnog usporavanja razvoja rudarstva i dijela privrede koja koristi ove proizvode.U ovom radu Banovićki basen (površine oko 27 km2) predstavljen je preglednom geološkom kartom ovog područja razmjere 1:50 000, konturnom kartom krovine, konturnom kartom podine i kartom položaja analiziranih bušotina razmjere 1:25 000, koje  jasno i kompletno opisuju karakteristike uglja i ovog područja.

Ovaj rad se sastoji iz dva dijela.

U prvom dijelu je opisana geologija basena Banovići. Drugi dio sadrži četiri faze:

1. faza – izrada interne baze podataka,

2. faza – izbor optimalnog softvera za analizu,sintezu i obradu podataka.

Izabrani softveri u ovom radu su Golden Software Surfer 8.04 i SAGA GIS 1.2.

3. faza – izrada prognoznih konturnih karata (za DTE vrijednost, pepeo, sumpor i  vlagu) 

4. faza – analiza dobijenih rezultata pomoću histograma.     

